                                 Referat № 3    
    Fel
Latın dilində felin 4 təsrifi vardır. Bu təsriflər bir-birindən fel əsasının  qurtardığı sonluq ilə fərqlənir. Fel əsası 1-ci təsrifdə uzun tələffüz olunan “a”, 2-ci təsrifdə uzun tələffüz olunan “i” saiti ilə, 3-cü təsrifdə isə samitlə, yaxud çox nadir hallarda “u” saiti ilə, 4cü təsrifdə uzun tələffüz olunan “i” saiti ilə qurtarır. 
Deməli, 1-ci, 2-ci, 4-cü təsriflərdə fel əsası saitlər, 3-cü təsrifdə isə samitlə qurtarır. Felin formalarını düzəltmək üçün 1-ci,2-ci,4-cü təsriflərdə fel əsasına  şəxs sonluğu, 3-cü təsrifdə isə fel əsası ilə şəxs sonluğu arasında birləşdirici sait əlavə edilir.
Felin 4 forması vardır. Bunlar aşağıdakılardır:
1. Modus infinitivus - məsdər forması
1. Modus indicativus  – xəbər forması
1. Modus imperativus - əmr forması
1. Modus conjunctivus – lazım forması

          				      Modus infinitivus
Verilən felin hansı təsrifə aid olmasını təyin etmək üçün felin məsdər formasını bilmək vacibdir. Bütün təsriflərdə məsdər forma “re” sonluğu ilə qurtarır. 1-ci, 2-ci, 4-cü təsriflərdə bu sonluq fel əsasına birləşdirilir. 3-cü təsrifdə isə fel əsası ilə şəxs sonluğu arasına “e” birləşdirici saiti əlavə edilir.
  4 təsrifə aid misallar:
1-ci təsrif – sterilisare – sterilizə etmək
2-ci təsrif – miscere- qarışdırmaq
3-cü təsrif – solvere – həll etmək
4-cü təsrif – audire – eşitmək, dinləmək

Fellərin əsasını tapmaq üçün məsdər şəkilçi atılır.Məsələn:
1-ci təsrif sterilisare – sterilisa
2-ci təsrif miscere – misce
3-cü təsrif solvere – solv
4-cü təsrif audire – audi

         			            Modus indicativus 
Bildiyimiz kimi fellər tək və cəmdə olur:
Tək – singularis
Cəm – pluralis

  Latın dilində felin iki növü var:                              Fellər 3 şəxsdə olur:
Məlum növ-genus activum                                                1-ci şəxs persona prima
Məchul növ-genus passivum                                             2-ci şəxs persona secunda
        3-cü şəxs persona

Latın dilində felin 6 zamanı var:
Tibb və əczaçılıq terminologiyasında ən çox indiki zamandan (praesens) istifadə olunur. Fellərin təsriflənməsi 4 növ olur. Felin məsdər forması ilə biz yuxarıda tanış olduq.
          			

Praesens indicativi activi et passivi
      		( İndiki zamanda felin xəbər formasının məlum
                   			   və məchul növü)
İndiki zamanda felin xəbər formasının məlum və məchul növdə təsriflənməsi:
 Şəxslər             Məlum növ                      Məchul növ
                   Singularis  pluralis               Singularis     pluralis
   1                -o              -mus                     -or               -mur
   2                -s               -tis                       - ris              -mini
   3                -t                -nt                       -tur               -ntur
Bunlardan tibb və əczaçılıqda ən çox işlənən 3-cü şəxsin təki və cəmidir. Ona görə də, 3-cü şəxsin həm təkini, həm də cəmini bilmək mütləq vacibdir. 1-ci, 2-ci, 4-cü təsriflərdə təsriflənmə şəxslərə görə dəyişmə fel əsasına şəxs sonluğu əlavə etməklə gedir. 3-cü təsrifdə isə bir saitin köməyindən istifadə edilir: təkdə “i” saiti, cəmdə “u” saiti əlavə edilir.
3-cü şəxsin tək və cəmində təsriflənməyə bir misal göstərək:

Təsriflər                 Məlum növ                 Məchul növ
                    Singularis    pluralis          singularis     pluralis
   1-ci              dat             dant                datur           dantur
   2-ci            miscet        miscent           miscetur       miscentur
   3-cü           solvit          solvunt             solvitur         solvuntur
   4-cü           audit          audint               aucditur         audintur
           			  
                                          Modus imperativus 
Latın dilində felin əmr forması ən çox 2-ci şəxsin təkində və cəmində işlədilir. Felin əmr formasının təkini düzəltmək üçün  1-ci, 2-ci, 4-cü təsriflərdə məsdər şəkilçisi “re” atılır, fel əsası qalır. Cəmində isə fel əsasına “te” sonluğu əlavə edilir. 3-cü təsrifdə əmr formasını  düzəltmək üçün  fel əsasında təkdə “e” sonluğu, cəmdə isə “i-te” sonluğu əlavə olunur: bu zaman “i” saiti qısa tələffüz olunur:
Təsrif                   Məsdər                               Əmr forması      
                                                                Tək                 Cəm  
 1-ci                   dare (vermək)           da (ver)          date(verin)
 2-ci       miscere (qarışdırmaq)  misce(qarışdır)miscete(qarışdırın)
 3-cü        solvere( həll etmək)   solve (həll et)    solvite (həll edin)
4-cü     audire(eşitmək)                   audi(eşit)          audite ( eşidin)

                                               Modus conjuctuvus
İndiki zamanın lazım formasının məlum və məchul növündə  felin təsriflənməsinin  aşağıdakı qanunauyğunluqları vardır:
1. Felin indiki zamanda məlum və məchul növündə şəxs sonluqları xəbər formasında olduğu kimidir:
Qeyd: a) Felin məlum növünün təkində lazım formasına aid olanlar 1-ci şəxsdə “o” sonluğu əvəzinə “m” sonluğu qəbul edir.
2. 1-ci təsrifdə fel əsası olan “a” saiti “e” saiti ilə əvəz olunur.
3. 2-ci, 3-cü, 4-cü təsriflərdə felin lazım formasının məlum və məchul növünü  düzəltmək üçün  fel əsası ilə şəxs sonluğu arasında “a” saiti əlavə edilir.
   Felin lazım formasının ən xarakterik xüsusiyyəti ondan ibarətdir ki, fel əsası 1-ci təsrifdə “ae” saiti, 2-ci, 3-cü, 4-cü təsriflərdə isə “a” saiti ilə qurtarır.
